
Cun stgalfins en in patrimoni cultural mundial

Intginas scrittiras dal temp medieval en singularas e nunremplazzablas

DA CLAUDIA CADRUVI / ANR

M Lanteriura biblioteca benedictina
da Son Gagl tutga tar las pli renumadas
dal mund. Ella figurescha tranter ils
bains culturals mundials da I'Unesco.
Ina visita en la pompusa sala da leger
porscha surpraisas e trumpadas.
Lemprim ési da trair en stgalfins. Els stat-
tan en ritscha avant la porta da la sala da
leger. Igl ¢ da proteger il palantschieu da
las solas da las rotschas da visitaders. Sche
mintgin zappitschass sin il lain-pign e
lain-nuscher, fissan ils ornaments en il
palantschieu daditg destruids. Da passar
atras la porta spetga 'emprim ina trum-
pada. La sala daleger enconuschan ins da
fotografias. Sin lezzas cumpara la sala en
plaina glischur. Uss ¢ la glisch fustga.
Plirs barcuns-fanestra én serrads. La ra-
schun: Ils cudeschs sin las curunas ed en
las vitrinas ston vegnir protegids da la
glisch per betg sblitgir. Era la temperatu-

ra e 'umiditad na dastga betg svariar per
chils stgazis, mantegnids durant tants
tschientaners, na piglian betg donn.

In agen scriptorium

Lasala ¢ tgemblada cun art ed ins ha tut-
tina avunda glisch da contemplar tant las
picturas e stucaturas sin il tschiel sura,
sco era las figuras che chuchegian ord
mintga entgarna. Strusch in lieuet che na
fiss betg orna cun maletgs u intarsias. Las
curunas da cudeschs creschan da las pa-
raids siadora. Per cuntanscher ils cu-
deschs sisum ston ils bibliotecaris balan-
tschar sin lautgas graschlas.

Sco visitader pon ins contemplar sez las
vitrinas cun sias explicaziuns u sa servir
d’ina audioguid. Da cussegliar &si den-
tant d’accumpagnar ina guidada da las
11.00 u da las 14.00. La bibliotecara ex-
plitgescha I'istorgia da la claustra che cu-
menzan cun l'arrivada dal muntg Gallus
enturn 'onn 600. Tschient onns pli tard
introducescha Otmar las reglas benedic-
tinas. Las scrittiras che la claustra base-
gna vegnan producidas en I'agen scripto-
rium. Fin I’endeschavel tschientaner tut-
ga la claustra tar in dals impurtants cen-
ters culturals da 'Europa cun in scripto-
rium nua che muntgs produceschan ils
cudeschs per ils quals Son Gagl ¢ oz usche
renuma.

Scriver cun plima e fadius
Lavantatg d’ina guidada ¢ ch’ins po gist
tschentar dumondas. «Quant ditg han ils
muntgs da lez temp duvra da scriver ina
pagina?» dumonda in visitader. La bi-
bliotecara na sa betg inditgar ina durada
precisa,ma ella dat in'idea da la lavur fa-
diusa: La scrittira carolinga saja relativ
simpla. Tuttina stueva in muntg bugnar
la plima suenter quatter segns en la ten-
ta. Trasora eri da tagliar il piz dala plima,

in palantschieu da parchet exquisit.

Mintga pitschna entgarna e decorada, cun sculpturas, picturas, stuccaturas, intarsias u

Tanta glisch sco sin questa fotografia n’hai uschiglio mai en sala. Plirs barcuns restan
adina serrads per proteger ils cudeschs da la glisch, da svaris da temperatura e d'umidi-

tad.

da maschadar tenta, da trair lingjas sin la
pergiamina etc. Da scriver giu in evange-
li durava mais.

Da las scrittiras veglias én exponidas
mo paucas en la sala da leger — e quellas
mo davos vitrina. Ils cudeschs stampads
sin las curunas n’én betg uscheé custaivels.
Ils vairs stgazis sa chattan en tschaler, en
in tresor cun grossezza miraglia, ina por-
ta armada e sclusas d’aria. Mo biblioteca-
ris aposta scolads han access. Mussadas
vegnan las scrittiras preziusas be excep-
ziunalmain a scienziads. Quels ston s'an-
nunziar a scrit cun referenzas e savair de-
mussar pertge ch’igl ¢ necessari da vesair
loriginal.

Grazia a la digitalisaziun én las pli im-
purtantas scrittiras accessiblas sin www.e-
codices.unifr.ch. Nizegid vegn il portal
cunzunt era da students che chapeschan
il tudestg vegl u il latin utilisa en il temp
medieval.

Dus stgazis spectaculars
In dals stgazis pli spectaculars ¢ il «evan-
gelium longum» d’enturn 895. La cuver-
ta dal cudesch consista dad ivur en la
quala il muntg Tuotilo hazinsla davostier
in maletg da Gallus cun l'urs. Davant ¢
la cuverta decorada cun pedras.
Inautra preziosa ¢ il «psalterium au-
reumpy. El & scrit cun minusclas carolin-
gas — tuttas cun aur sin 344 paginas. Il
muntg ha P'emprim stul dessignar ils
pleds e pir suenter pudi tatgar la folia
d’aur sin las letras.
En tut posseda la biblioteca passa 2000
scrittiras dal temp medieval tempriv,
1600 incunablas (stampats fin il 1520) e
160’000 cudesch stampads.

Fotografias da pressa:
http://www.stibi.ch/de-ch/kontakt/me-
dien.aspx

Il xevangelium longum» d’enturn 895: La cu-
verta dad ivur € decorada davanttiers cun
pedras. Davos e zinsla il maletg da Gallus
cun l'urs. FOTOS C. CADRUVI

Wiborada ha ina visiun: Ils Ungarais at-
tatgan la claustra. Ella averteschail con-
vent e cusseglia da zuppar las scrittiras
custaivlas. Ils paders portan la bibliote-
casin 'insla Reichenau. Cura ch’ils Un-
garais attatgan 'onn 926 la claustra,
mitschan ils paders en ina fortezza.
Linclusoria Wiborada resta enavos, el-
la ha empermess da mai bandunar sia
clausa. Ils invasurs sturneschan la dun-
na. In pau da quai ¢ legenda, la mort da
Wiborada ¢ dentant nudada en ils cu-
deschs dal convent. Il 1047 declera il
papa sontga la protectura da la biblio-
teca. Wiborada vala sco patruna dals bi-
bliotecaris.

Anc autras giadas smanatschan at-
tatgas e cunzunt brischaments la bi-
blioteca. Ils emprims tschientaners
protegia il «Hartmut-Turm» ils cu-

La sontga Wiborada ed autras cletgadas

Cura che Napoleon traversa la Svizra
transporteschan ils paders truccas fin a
Fiissen en Germania. Tuttina na reus-
seschi betg adina da salvar mintga scrit-
tira. Durant la guerra da Toggenburg
tranter il prinzi-avat da Son Gagl e ses
subdits refurmads engolan ils Turitgais
var tschient cudeschs ed il renuma glo-
bus songaglais. Turitg ha uss restitui
quaranta cudeschs ed il 2009 era ina co-
pia dal globus aposta reproducida per
quest intent. Il nov globus, atgnamain
pli bel che l'original, san ins admirar en
la biblioteca. Ma a Son Gagl én ins anc
adina permala e sa lamenta ch'ils Turi-
tgais avessan gl da returnar l'original. Ils
Son Gagliais sezs n’¢n era betg sontgs:
En la biblioteca, paucs pass davent dal
globus, sa chatta la mumia egipziana
Schepenese, la quala nagin na vegniss

deschs, pli tard datti pliras evacuaziuns.  sin I'idea da turnar.

Liclusoria Wiborada haja salva la biblioteca da I'attatga dals Ungarais il 926. Ella vala
sco patruna dals bibliotecaris.

Entrar dastgan ins mo cun stgalfins. Quels giogan dal reminentinarolla en il roman «Fréau-

lein Stark» da Thomas Hiirlimann. FOTO C. CADRUVI)

